
            ―Sifatli ta‘limni tashkil etishda shaxs kreativ potensialini oshirishning 

dolzarb masalalari‖ mavzusidagi yosh olimlar, doktorantlar, magistrant va 

talabalarning an‘anaviy Respublika ilmiy-amaliy konferensiyasi materiallari - 

Jizzax viloyati: Jizzax viloyati pedagoglarni yangi metodikalarga o‗rgatish milliy 

markazi nashri,   2024 yil. 

 

Ushbu to‗plamga konferensiya mavzusidan kelib chiqqan holda 

respublikamizda Yangi O‗zbekiston yillarida amalga oshirilayotgan ta‗lim va 

tarbiyaga  bo‗lgan e‗tibor, pedagogika va psixologik ta‗lim tarbiya jarayonlari, 

shaharsozlik, arxitektura, qurilish, iqtisodiyot va boshqa sohalarni 

rivojlantirishning dolzarb muammolari, zamonaviy bunyodkorlik sohasida olib 

borilayotgan ilmiy-amaliy izlanishlar natijalari, mulohazalar va takliflar kiritilgan. 

 

Konferensiya materiallari Jizzax viloyati pedagoglarni yangi metodikalarga  

o‗rgatish milliy markazi Ilmiy kengashining qarori asosida nashrga tavsiya etildi 

(Bayonnoma N 05.2024 yil) 

SO‘Z BOSHI 

Barchamizga yaxshi ma‘lumki mamlakatimizda ta‘lim-tarbiya 

tizimi davlat siyosatining eng ustuvor yo‘nalishlaridan biri sifatida 

qaralayotgani dunyo e‘tiborini jalb etmoqda. 

2020  yil  6  noyabr  kuni  qabul  qilingan  ― O‘zbekistonning  yangi  

taraqqiyot davrida ta’lim tarbiya va ilm-fan sohalarini rivojlantirish 

chora-tadbirlari to‘g‘risidagi  O‘zbekiston  Respublikasi Prezidenti  

Farmoni  fikrimizni  tasdiqlaydi. Farmonda keltirilgan qator vazifalar 

jumlasidan mamlakat taraqqiyoti uchun yangi tashabbus va g‘oyalar 

bilan maydonga chiqib, ularni amalga oshirishga qodir intellektual va 

ma‗naviy salohiyatli pedagoglar avlodini tayyorlash masalasi ham 

ko‘tarildi. Shuningdek barcha fanlardan yangi Milliy o‘quv dasturlarni 

yaratish, yangi avlod darsliklari va o‘qituvchilar uchun metodik 

qo‘llanmalarning yagona maketlarini yaratish vazifalari ham 

belgilandi. Bu ayni damda juda dolzarb mavzu hisoblanadi. 

 Jamiyat - bu tarixiy jihatdan rivojlanib boradigan, turli xil 

munosabatlar bilan o‘zaro bog‘liq bo‘lgan odamlar to‘plamidir. Jamiyat 

taraqqiyotini o‘z vaqtida to‘xtatish mumkin emas. Jamiyat nafaqat 

odamlar, balki shaxslardir. Ularning har biri o‘z manfaatlarini 

ko‘zlaydi, o‘z fikriga ega va oldida paydo bo‘lgan muammolarni o‘zi 

uchun eng qulay usullar bilan hal qilishga intiladi. Jamiyat rivoji ta’lim 

jarayoniga bog‘liq bo‘lib – bilim, malaka, ko’nikma hamda  

kompetensiyalarning shakllanishidan suv ichadi. Ta’limda moddiy 

baza, standart, o‘quv rejalar, dastur va darsliklar qanchalik 

takomillashtirilmasin, kutilgan asosiy natijaga erishish, chuqur va 

puxta bilim berish, yuqori sifatdagi o‘zlashtirishga erishish bevosita 

nazariy va amaliy mashg‘ulotlarni olib boruvchi o‘qituvchining 

ijodkorligi, izlanuvchanligi, malakasiga, pedagogik mahoratiga 

bog‘lanib qolaveradi, o‘quv-biluv markazida esa o‘quvchi turmog‘ini 

taqozo etadi.  Har qanday ta’lim o‘quvchi shaxsiga, uning qiziqish, 

xohish istagiga, ehtiyojiga qaratilmog‘i kerak. Ya’ni, ta’limni 

individuallashtirishga qaratilmog‘i talab etiladi. 

rivojlanishini kuchaytiradi va ularning ta’lim jarayoni hamda 

auditoriyasini kengaytirishiga sharoit yaratish bilan birga, ularga 

global xalqaro kontekstda o‘qitish va o‘zlarining sohasidagi 

yangiliklarni o‘rganish va o‘z amaliyotiga kiritish imkoniyatini beradi. 

Foydalanilgan adabiyotlar: 
1. Amrilloevich I. A. Problem-Based Learning: Content, Essence, 

Possibilities //Journal of Positive School Psychology. – 2022. – Т. 6. – №. 10. – С. 

ИНДИВИДУАЛ ЁНДАШУВ АСОСИДА ТАЛАБАЛАР МУСТАҚИЛ 

ТАЪЛИМИНИ РИВОЖЛАНТИРИШ СТРАТЕГИЯЛАРИ 
 

ХИММАТАЛИЕВ ДЎСТНАЗАР ОМОНОВИЧ 

педагогика фанлари доктори, профессор, 

Чирчиқ давлат педагогика университети 

 
АННОТАЦИЯ 

Индивидуал ёндашув асосида талабалар мустақил таълимини 

ривожлантириш, мустақил таълим олишга қизиқиш уйғотувчи куч, мотив 

сабабларга боғлиқ ҳолда талабаларнинг ўз олдиларига мустақил таълим 

мазмунини ташкил этувчи мақсад ва вазифаларни белгилаб олишлари 

муҳим ҳисобланади. 

Калит сўзлар: индивидуал, фронтал, гуруҳли таълим, ўз-ўзини 

тарбиялаш, характер. 

АННОТАЦИЯ 

На основе индивидуального подхода студентам важно развивать свое 

самостоятельное образование, определять цели и задачи, составляющие 

содержание самостоятельного образования, по отношению к своим 

предшественникам, в зависимости от силы заинтересованности в 

получении самостоятельного образования, мотивационных причин.  

Ключевые слова: индивидуальное, фронтальное, групповое 

воспитание, самовоспитание, характер. 

ANNOTATION 

On the basis of an Individual approach, it is important for students to 

develop their independent education, to determine the goals and objectives that 

make up the content of Independent Education to their predecessors, depending 

on the force of interest in obtaining an independent education, motivational 

reasons.  

Keywords: individual, frontal, group education, self-education, character. 

 

Касб-ҳунар таълимининг анъанавий тизимида индивидуал, 

фронтал, гуруҳли таълим, ўз-ўзини тарбиялаш ва уларнинг 

уйғунлигидан фойдаланилади. Турли хил таълим тизимларининг 

умумий компоненти ўқитувчилар ва талабалар ўртасида айланиб 

юрадиган маълумотлардир. Муайян тарзда ташкил этилган 

маълумотлар маълум бир таълим тизимининг ўзига хос 

белгисидир. Индивидуал таълим жараёнида ўқитувчи ва 

талабанинг бевосита таъсирида талаба ўзлаштириши керак 

бўлган билим, кўникма ва малакалар ҳақидаги маълумотлар 

тўғридан-тўғри канал орқали, талабанинг ўрганган 

маълумотлари эса қарама-қарши йўналишда узатилади. Назорат 

натижаларига кўра ўқитувчи узатилган маълумотларни тузатади 

ва талабага бошқарув таъсирини амалга оширади. 

Индивидуал ёндашув тамойилидан фойдаланган ҳолда ўқув 

жараёнини қуриш самарали ҳисобланади, аммо оммавий 

(гуруҳли) таълим шароитида у иқтисодий жиҳатдан 

фойдасиздир. Оммавий таълим шароитида бу қарама-қаршилик 

ахборотни узатиш ва назорат қилишнинг турли техник 

воситаларидан фойдаланиш орқали бартараф этилади, бу эса 

ўқитиш, талабаларни тарбиялаш ва таълим-тарбия жараёнини 

бошқаришда янги ахборот технологияларини муваффақиятли 

амалга ошириш имконини беради. 

Замонавий таълим жараёнида таълим жараёни 

субъектларининг мустақил фаолиятини ташкил этишдан 

муҳимроқ ва айни пайтда мураккаброқ муаммо йўқ. 

Талабаларнинг мустақил фаолиятини ташкил этиш 

технологиясини тақдим этишдан олдин ушбу туркумга тегишли 

бир қанча тушунчаларни очиб берамиз. 

Индивидуал ёндашув асосида талабалар мустақил таълимини 

ривожлантириш, мустақил таълим олишга қизиқиш уйғотувчи 

куч, мотив сабабларга боғлиқ ҳолда талабаларнинг ўз олдиларига 

мустақил таълим мазмунини ташкил этувчи мақсад ва 

вазифаларни белгилаб олишлари муҳим ҳисобланади. Буни 

қуйидагича ифодалаш мумкин:  

1. Мустақил фаолият олиб боришда муҳим ҳисобланган 

сиёсий мустақил таълим,  замонавий воқелик ва уларга бўлган 

муносабат; 

2. Танлаган йўналиши бўйича фаолият олиб бориш, 

талабанинг мустақил таълим олишларини ўзлаштиришга 

йўналтирилган тайёргарлик давридаги  касбий мустақил таълим; 

3. Ўқув фанларини янада чуқурроқ ўрганишга, шахсий – 

ҳаётий режалари, шахсий қизиқиш асосида йўналтирилган 

мустақил таълим; 

4. Ўз истеъдодини ва севимли машғулотларини 

ривожлантириш билан боғлиқ бўлган мустақил таълим. 

5. Ўз характерини тарбиялашга қаратилган мустақил таълим. 

 Касбий мустақил таълим шахснинг ривожланишида асосий 

омил бўлиб, унинг келгуси фаолиятида мустақил ишлай олиш 

хусусиятларини тавсифловчи бўлиб хизмат қилади. Мустақил 

таълим мазмуни меҳнат характерига бевосита эмас, балки 

билвосита таъсир этиб, мустақил таълим учун имконият  топа 

олишига боғлиқ бўлади. Мустақил таълим талабанинг келгуси 

фаолияти давомида ўз йўлини белгилашнинг воситаси бўлиб, 

талаба ўз имкониятларини баҳолай олишига сабаб бўлади. 

Талабада аниқ ифодаланган эҳтиёж сезилмасада, бироқ ҳар бир 

инсонда албатта, ўзини қониқтиришга, намоён этишига, ўзининг 

мавжудлигини намоён қилишга бўлган нобиологик эҳтиёж 

бўлади. 

Касб таълими ўқитувчиси ўз билимини мустақил ошириш 

фаолиятини аниқ бир мақсадга йўналтириши ва бу мақсадга 

эришиши учун қуйидаги шартларга риоя қилиши керак. 

1. Ўз билимини мустақил ошириш мазмунини касб таълими 

ўқитувчиси мутахассислиги бўйича педагогик амалиёт ўтаётган 

таълим муассасасининг ўқув устахонасидаги аниқ шароитларга, 

амалиётнинг шароитлари, талабларига мослаштириши керак. 

2. Касб таълими ўқитувчиси маълум мақсад асосида ва 

маълум тартибда ўзида қуйидаги сифатларни шакллантириб 

бориши керак: 

- талабаларнинг интилишлари, қизиқишларини чуқур ҳис 

қилиш, тушуниш, уларнинг маънавий эҳтиёжларини ҳисобга ола 

билиш; 

- талабалар билан эммоционал алоқа ўрнатиш, уларнинг 

ақлий, ахлоқий ва амалий фаолияти томонларига фаол таъсир 

этиш. 

3. Касб таълими ўқитувчиси умумий педагогика, психология, 

меҳнат гигиенаси ва физиологияси, техника ва технология 

фанлари бўйича саволлар рўйхатини мустақил ўрганиб 

чиқишлари шарт. 

4. Касб таълими ўқитувчиси  ўзининг педагогик маҳоратини 

ошириш устида ишлаш тизимининг энг самарали усуллари, 

йўлларини танлаб олиши, технологик жараён ва техник 

объектларни тўғри танлаб  фаолият кўрсатиши керак. 

5. Касб таълими ўқитувчиси аниқ шароитларни ҳисобга олган 

ҳолда ва уларга мос тарзда индивидуал ҳолда ёки жамоа билан 

бирга ўз билимини ошириш шаклларидан фойдаланиши, амалий 

машқлар бажариши мақсадга мувофиқ. 

6. Касб таълими ўқитувчиси ўз билимларини оширишни 

доимий ижодий изланишлар тарзида ташкил этиш ва маълум 

мақсадга йўналтириш зарур. 

Бунинг учун у: 

 - ижодий изланишлар жараёнини бошқаришга мойил 

бўлиши; 

 - ижодий изланишларнинг самарадорлиги ўқитувчининг 

педагогик, психологик ва назарий тайёргарлигига боғлиқ 

бўлишини эсда тутиши лозим. 

Педагог олим Н.А.Муслимовнинг фикрича «Мустақил таълим» 

– билимларни ўзлаштириш тасаввурларини ривожлантириш 

тушунчалари, кўникма ва малакаларини ҳосил қилиш бўйича 

ўқув жараёнининг субъектив мақсадга мувофиқ, мунтазам, 

мустақил ҳамда автоном фаолиятни ташкил этиш демакдир [3, 81 

б.]. 

Талабаларнинг мустақил фаолиятини ташкил этиш нафақат 

билим ва уни қуриш усулларини ўзлаштириш, балки ҳар бир 

талабанинг субъектив тажрибасини ҳисобга оладиган янги 

билимларни яратиш фаолияти бўлиши керак. Таълим жараёни, 

таълим олувчи ва талаба ўртасидаги мулоқот усули - бу 

билимларни бир бошидан иккинчисига ўтказиш эмас, маърифат 

ва тайёр ҳақиқатларни тақдим этмасликдир. Бу очиқ мулоқот, 

тўғридан-тўғри ва тескари алоқанинг чизиқли бўлмаган ҳолати, 

бу талабанинг ўз куч ва қобилиятларини уйғотиш, уни ўз 

ривожланиш йўлларидан бирига бошлаш ҳолатидир. Шахсни 

тарбиялаш - унга маданият, тарихий жараён, ўз ҳаётининг 

субъекти бўлишига ёрдам бериш, ҳаётий ижодкорликка ўргатиш 

демакдир [1, 72 б.]. Таълимнинг гуманистик парадигмаси 

материални мустақил равишда ижодий, танлаб (ташқаридан 

меъёрлаштирилмаган) ўзлаштириш кўламини кенгайтиради, 

ўрганишни ижодий ҳамкорлик соҳасига, яъни педагогик ўзаро 

таъсир субъектларини биргаликда яратиш жараёнига 

айлантиради. 

Шу нуқтаи назардан, субъект-субъект муносабатларини 



26 
 

яратишда ўқитувчининг ролини алоҳида таъкидлаш керак. 

Амалиётда субъект – субъект ўзаро таъсирини амалга ошириш 

муваффақияти ўқитувчининг талабаларнинг шахсий 

фазилатлари, мотивацион - қадриятли муносабатларидаги 

ўзгаришларни ташхислаш қобилияти; мустақил фаолиятни 

ташкил этиш ва таълим фаолияти субъектига айланиш 

муаммосини ҳал қилишда уларнинг билимлари, кўникмалари 

билан белгиланади. Энг зарури, бизнинг фикримизча  

ўқитувчининг инсонпарварлик қадриятларига йўналтирилиши: 

инсонга ҳурмат; шахснинг ўзига хос қимматли, ўзини-ўзи 

ривожлантирувчи, ўзини-ўзи бошқариш субъекти сифатидаги 

тушунчаси; ҳаётий позицияларнинг плюрализмини тан олиш ва 

ҳурмат қилиш, шунингдек, ўқитишни инсон ҳаёт тарзи сифатида 

тушуниш; ўқув жараёнида талабаларнинг тенг ролини англаш ва 

эътироф этиш; ўзининг маслаҳатчи ва ташкилотчилик ролини 

англаш, ўқув жараёнини таъминлаш ва талабаларнинг мустақил 

фаолиятини ташкил этиш ҳисобланади. 

Субъект-субъект муносабатларининг амалга оширилиши 

таълим жараёни субъектларининг шахсий функцияларининг 

тўлақонли намоён бўлиши ва ривожланиши учун шароит 

яратади. В.В.Сериков бундай функциялар сифатида 

қуйидагиларни белгилайди: 

- танқидийлик (ташқаридан таклиф қилинадиган қадриятлар 

ва меъёрларга нисбатан); 

- тўқнашув (яширин зиддиятларни аниқлаш ва таҳлил қилиш,  

бир қарама-қаршиликнинг бошқасидан устунлигини аниқлаш 

қобилияти); 

- рефлексивлик (ўз фикрларини, шубҳаларини, инкорларини 

ўрганиш ва таққослаш орқали тушуниш; ўз қобилиятлари, 

ижтимоий аҳамияти, ўз-ўзини ҳурмат қилиш, ўз-ўзини баҳолаш 

нуқтаи назаридан ўзига муносабатини ошириш истаги сифатида 

ўзига муносабатини “мен” контекстида лойиҳалаш ва сақлаш 

қобилияти); 

- воситачилик (ташқи таъсирларни ички таъсирга 

айлантириш жараёни, хулқ-атвор импульслари); 

- мотивация (фаолият, қарорларни қабул қилиш ва асослаш 

жараёни); 

- ориентация (шахсан қурилиш учун йўналишларни танлаш 

қобилияти, дунёнинг аниқ тасвири - индивидуал дунёқараш); 

- ўзини намоён қилиш (шахсий қобилиятларни тўлиқ 

аниқлаш ва ривожланиш истаги; имкониятлар ҳолатидан ҳақиқат 

ҳолатига ўтиш); 

- ўз-ўзини англаш (атрофдаги "мен" қиёфасини тан олиш 

истаги); 

- маъно яратилиши (ҳаётий маънолар тизимини аниқлаш); 

- трансформация (ҳар қандай шахснинг ижодий табиатини 

таъминлаш); 

- маънавият даражаси [4, 63-65 б.]. 

Ушбу функцияларнинг тўлиқлиги, уларнинг таълим 

жараёнида намоён бўлиши бу жараён шахсий даражага 

етганлигини кўрсатади. Индивидуал ёндашув асосида талабалар 

мустақил таълимини ривожлантириш стратегиялари 

Д.С.Заниннинг таърифига кўра, қуйидагича белгиланади: 

“Шовқин” стратегияси: 

- назарий тренинг (амалиётда маълумотдан қандай 

фойдаланишни тушунмаслик);  

- таниш маълумотлар. 

“Билимларни янгилаш” стратегияси: 

- амалий маълумот (маълумотлардан амалда қандай 

фойдаланиш ҳақида тушунча мавжудлиги); 

- таниш маълумотлар. 

“Умумий ривожланиш” стратегияси: 

- назарий тренинг (амалиётда ахборотдан қандай 

фойдаланишни тушунмаслик);  

- янги маълумотлар. 

“Чуқур ўрганиш” стратегияси: 

- амалий маълумот (маълумотлардан амалда қандай 

фойдаланиш ҳақида тушунча мавжуд);  

- янги маълумотлар. 

“Шовқин” стратегиясида ташқи мотивация устунлик қилади 

(диплом, мақом ва бошқалар учун ўқиш). 

“Билимларни янгилаш” стратегиясида ички мотивлар “устун” 

бўлган ташқи ва ички мотивациялар мавжуд (билим олиш 

биринчи ўринда туради). 

“Умумий ривожланиш” стратегиясида ташқи мотивациянинг 

“устунлиги” билан ташқи ва ички мотивациялар мавжуд (диплом 

олиш биринчи ўринда туради). 

“Чуқур ўрганиш” стратегиясида ички мотивация, бунда 

ўрганиш учун ўқиш устунлик қилади. Ички мотивацияга эга 

бўлган талабалар ўқув жараёнидан завқланишади [2, 3 б.]. 

Шундай қилиб, мустақил таълим стратегияларининг таклиф 

этилаётган турлари ўртасидаги боғлиқликни тушуниб, 

талабаларда мақсад қўювчи компонентларни шакллантириш; 

талабаларнинг шахсий мақсад қўйиш кўникмаларини 

ривожлантириш ва талабаларни “Чуқур ўрганиш” стратегиясига 

“етаклаш” орқали таълим жараёнини оптималлаштириш 

имкониятига эга бўлиш мумкин. 

